
				Kaca iki wis divalidasi

tar, ka, pri, para, pafi kaya kang kasebut ing dhuwur iku diarani tembung lingga andhahan.



E. Tuladha :

Ibu Kartini ngedegaken pamulangan lare-lare estri.

Udhalan : Ibu Kartini        : jejer

     ngedegaken                        : wasesa

     pamulangan lare-lare estri  : lesan


Ukara-ukara iki udhalen kaya tuladha ing dhuwur !


	 Bulik ndandosi putranipun.
	 Dulah nguras kolah.
	 Umar nyirami sekar.
	 Paing mbedhil bajing.
	 Agus ngoyak tikus.
	 Sujak nedha rujak.
	 Lare-lare mirengaken dongengipun pak guru.
	 Montor mabur punika nabrak redi.
	 Mahmud nyemproti lemut.
	 Inem ngonceki pelem.


IV. Kasusastran


Wacanen kang patitis !



  Tetelane pawong mitra kang becik

  Atetulung yen kena ing sangsara.

  Tengere yen wong temen

  Gelem mbayar apa kang dadi janjine.

  Tuhuning jejodhoan

  Katon jroning kamlaratan.

  Kasudiran, kaprawiran

  Katon ing madyeng palagan.

